
¿Tle kiˀihtosneki ITEI?
Ni Kaltekichiwani tlaxitlahketl tematiltiya tlayolmelawalli wan 
kimokwitlawiya ˀamatohkayotl tlen nochimeh masewalmeh tlen 
ˀaltepetekowihketl Xalˀixko, moˀixmati kenihki ITEI. Ni 
Kaltekichiwani ˀiselti monawatiya, kiˀihtosneki ˀaxkan motlatskilihtok 
ˀiwaya Kaltekowichihketl, yon Kalteowihketl tlen 
ˀamatlanawaltilchiwaneh, yon Kaltekowihketl tlen Tlanawatihketl 
tlasenkahketl. Tle ˀaxtowi ˀitlatechpowilis ˀiteki moneki 
tlachixtinemis ma nechikoltekichiwaneh tlen kaltekowichiwaneh 
wan tlen  kaltekichiwaneh tlen ˀax motlaskilihtokeh ˀiwaya 
ˀaltepetekowihketl, ma tematiltikah nochi tekichiwalli tlen kichiwah, 
wan tla kiseliyah tomin tlen ˀaltepetekowihketl o tlen ˀaltepetlatilantli 
tekowihketl moneki tematiltiseh. 

Nohkiya, pampa kiseliyah tomin tlen 
ˀaltepetekowihketl, ITEI tekichiwani kipiya 
tlatechpowilli, moneki ya tlanankilis nochi 
tekichiwalli tlen monekiliya.  Seˀome tlamantli tlen 
moneki kichiwas: moneki kipiyas ˀikaltekichiwal tlen 
kampa tetlamatiltis, kiˀixnextis ˀamatlayolmelawalli 
ˀika monelwayotetiliya, tlanankilis nochi tlamatilistli 
tlen motlahtlaniliseh wan kiselis ˀamatlahtlanilistli 
tlen ˀamatlamalwilistli. 

ˀAmatlanawatilkayotl tlen Kaltekichiwani tlaxitlahketl tematiltiya 
tlayolmelawalli wan kimokwitlawiya ˀamatohkayotl tlen nochimeh 
masewalmeh tlen ˀaltepetekowihketl Xalˀixko wan tlen nochi 
ˀiˀaltepetlatilantli kintlaskiltiya kenihki tekichiwaneh ˀika 
tlatechpowilli nochi nechikoltekichiwaneh tlen kiseliyan tomih 
tlen ˀaltepetekowihketl. 

Tla se tekichiwani ˀika tlatechpowilli ˀaxkan kichiwa ˀitekih, ni 
ITEI welis mokalakis wan temaktilis tlen motlahtlanilihtokeh. 

Ni ITEI, nohkiya kimokwitlawiya nochi ˀamatohkayotl tlen 
nochimeh masewalmeh wan kitlachiliya ma ˀax san 
ˀankewilli ma kitekowikah. Tekichiwaneh ˀika tlatechpowilli 
ˀax welis san niman temaktiliseh o tenextiliseh malwilli 
ˀamatl.

Welis timotlahtlanis ma mitsnextilikah o ma 
mitsmatiltikah kenihki welis tihtekowis 
motlatechpowilis kampa welis tikˀixmatis 
ˀamatekichiwalli tlen nochimeh weli 
kiˀixmatiseh wan tlen ˀamatohkayotl malwilistli 
tlen masewalmeh. 

Tla titlahtlanili tlayomelawalli se 
tlatechpowiltekichiwani wan ˀaxkan 
mitsnankilihkeh kenihki moˀamatlaltok ˀipan 
ˀamatlanawatili, wan tla tlen mismakakeh ˀamo 
nochi tlayolmelawalli, taha kwalli kihkalakis se 
ˀamatl kampa timotlahtlanis ma kitlachilikah 
tlen timotlahtlaniya ˀipan ITEI.

Tla se tlatechpowiltekichiwani ˀaxkan kinextiya 
nochi tlayolmelawalistli kenihki moˀamatlaltok 
ˀamatlanawatilli, o tla tlayolmelawalli ˀamo 
nochi kinextiya, welis timotlahtlanis se 
tekichiwalli kampa ma mitsyolmelawakah ˀika 
tlaxitlawalistli 

Tla timotlahtlani ma mitsmokwitlawilikah 
moˀamatohkayo wan tla ˀaxkan 
mitsnankilihkeh kena mitspalewiseh, welis 
kihkalakis se ˀamatlahtlanilistli ma kitlachilikah 
tlen timotlahtlaniya ˀamamalwilistli. 

ˀIpan tlachke welis 
mitspalewis ITEI?

¿Kenihki welis timoˀamatlahtlanis 
se tlayolmelawalli?

Moˀamatlahtlanilis moneki kipiyas: 

· ˀItoka tlen kaltekichiwani kampa tihneki timotlahtlanis.
· Motoka o kenihki mitsˀixmatih (tla tihneki)
· Kampa mitsyolmelawaseh: Mochan o ˀipan motekih, tlapowalli tlen fax 

o tlen teposmekayotlanohnotsalli. 
· Tlachke tlamatilistli timotlahtlaniliya wan kenihki tihneki ma 

mitsmaktilikah. 

Kwalli tihkawas moˀamatlahtlanilis kampa 
tikˀneki tikˀixmatis tlayolmelawalli ˀipan: 

· Teposmekayotlatemolistli ˀipan 
www.plataformadetransparencia.org.mx o 
www.infomexjalisco.org.mx 

· ˀIpan kaltekichiwani tlaxitlahketl kampa 
kipixtokeh tlayolmelawalli tlen timotlahtlaniya. 

Xiseli tlanankilistli tlen kaltekichiwani: Ni tlaxitlawaltekichiwani 
kipiya chikweyi tonalli kema kiselih moˀamatlahtlanilis, ma 
mitsnankilikah wan kipiyah nawi tonalli  mitsyolmelawaseh tla 
timotlahtlanih  ˀamapahtilli tlasentilistli. 

Xihmati, nochi ˀamatlayolmelawalli tlen tekowihketl ˀAMO 
TITLAXTLAWAS, wan san mitsˀinamaseh tla tihneki miyak 
tlakopinalli. (nopa ˀaxtowi senpowalli ˀamatl ˀaxkan 
mitsˀinamaseh).

¡Xihchiwa se ˀamatlahtlanilistli!

Moˀamatlahtlanilis moneki kipiyas:

· ˀItoka tlen kaltekichiwani kampa tihneki timotlahtlanis. 
· motoka o kenihki mitsˀixmatih (tla tihneki)
· Kampa mitsyolmelawaseh: Mochan o ˀipan motekih, 

tlapowalli tlen fax o tlen teposmekayotlanohnotsalli. 
· ˀAmatohkayotl tlen tihneki tikˀixmatis, tihxitlawas, tihtlamiltis 

o tlen ˀamo tihkwalmati.
· Se ˀamatlaˀixmatilli kampa kimatiseh tla taha. 
· Sekihnok ˀamatl tlen kipalewis moˀamatlahtlanilis. 

Xihnextiti kampa kaltekichiwani tlen 
ˀahkeyawantih kipixtokeh moˀamatohkayo.

ˀIpan Xalˀixko ˀAltepetl ˀonka  ˀachiyok 500 
kaltekichiwani tlen tekowihkalchiwani 
ˀahkeyawantih kitekowiya nochi ˀamatohkayotl 
tlen masewalmeh. 

Ni kaltekichiwani moneki mitssenkawilis ˀipan  
kaxtolli tonalli, kehnopa mochiwas tla 
moˀamatlahtlanilis nochi senka kwalli. 

Xintemo ˀamatl kampa welis tikˀamatlalis wan 
tihchiwas nochi tlen nikan moˀihtowa ˀipan 
www.itei.org.mx/ejercetusderechos

¿kenihki welis timotlahtlanis 
tlatechpowilistli tlen ARCO?
¡Xihmalwi moˀamatohkayo!

Xihchiwa se ˀamatlahtlanilistli tlen kenihki welis 
tihtekowis motlatechpowilis ARCO

NÁHUATL
Traducido por: Octavio Domínguez Rosas

Fiscalía Especial de Derechos Humanos del Estado de Jalisco



Moneki kipiyas:

· ˀAmatl kampa mitsselwilihkeh moˀamatlahtlanilis. 
· Motoka o kenihki mitsˀixmatih  
· Kampa mitsyolmelawaseh: Mochan o ˀipan motekih, 

tlapowalli tlen fax o tlen teposmekayotlanohnotsalli. 
· ˀItoka tekowih ˀitechpowi ˀahkeya kitlateˀelwiya ma 

kitlachilika ˀiˀamatlahtlanihka. 
· Nohkiya, ˀamatlanankilistli o tlasenkawalli tlen tihneki ma 

motlachilli. 
· Patle tihkawa ni ˀamatl ma kitlachilikah.

Kema mitsselwilihkeya wan kema 
kisenkawasnekisehya, ITEI mitsˀilwis 
ximosenkawah sansehko ˀiwaya kaltekichiwani 
kampa timotlahtlaniya tlamatiltilistli. 

Wan tla ˀax tihnekis ˀika tlahtolsenkawalli, xihchiya 
ma mitsmaktilikah tlasenkawilistli tlen Tlachilistli 
ˀamatl. 

¿ˀAxkan mitsnankilihkeh o mits-
nankilihke tlen ˀaxkana timot-
lahtlanilihtok? Xihkawas se ˀa-
matla kampa timotlahtlanis ma 
kitlachilika ˀipan ITEI. 
Xihkawa nochi ˀamatl ˀipan ITEI o xihmaka tekichiwani tlen 
Tetlamatiltiya kampa timotlahtlani tlamatiltilli.

